
Efni: Umsögn um tillögu til þingsályktunar um umhverflsáhrif af völdum erlendrar 
hersetu, 392. mál

Með vísan í bréf utanríkismálanefndar Alþingis dags. 27. mars sl. vill Hollustuvernd ríkisins 
koma eftirfarandi á framfæri: stofiiunin telur ástæðu til að kanna nánar hvort mengun í jarðvegi 
og grunn- og yfirborðsvatni á svæðum þar sem hernaðarmannvirki hafa verið eða eru enn í 
notkun, sé í það miklum mæli að aðgerða sé þörf. í  því skyni væri æskilegt að farið yrði yfir 
allar fyrirliggjandi upplýsingar um svæðin, t.d. hvaða mælingar á mengunarefnum hafa farið 
fram og hverjar niðurstöðurnar voru, hvaða starfsemi var/er á svæðunum, hvaða mannvirki 
hafa verið reist og í hvaða ástandi þau eru í dag á þeim svæðum sem ekki eru lengur í notkun, 
og hveijar aðrar leifar athafna finnast, svo sem sorphaugar. Stofnunin er að vinna að samantekt 
á landsvísu um staði þar sem uppsöfnuð mengun gæti skapað hættu fyrir umhverfi og líffíki. 
Um er að ræða staði svo sem sorphauga, gömul verkstæðisplön, förgunar- og geymslustaði 
brotamálma, sem kannaðir verða m.t.t. þess hvort nauðsynlegt sé að hreinsa menguð svæði 
vegna langtímaáhrifa. Hollustuvemd ríkisins telur því eðlilegt að öll svæði, þ.m.t. mannvirki 
og staðir tengdir hernaðarstarfsemi hér á landi, verði metin á sama hátt.

Hollustuvemd ríkisins er ekki kunnugt um að mikil mengun hafi verið staðfest á Heiðarfjalli. 
Stofnunin lét á árinu 1993 mæla styrk þungmálma í lindarvatni umhverfis fjallið. Styrkur 
þungmálma var lítill, sbr. nýlega minnispunkta stofhunarinnar um umhverfismælingar við 
Heiðarfjall til umhverfisráðuneytisins.

Stofnunin tekur ekki afstöðu til annarrar umfjöllunar tillögunnar um meinta mengun enda 
hefur hún ekki nánari upplýsingar um slíkt. Hún tekur ekki heldur afstöðu til hugsanlegra 
skaðabótakrafha vegna útbreiðslu mengunarefna og nauðsynlegra hreinsunaraðgerða.

